
Amigas e amigos. 
Nesta cidade onde  foi habitado dos soños que guiarían a sua vida, nasceu e medrou 

Don Ricardo Carballo Calero. 
Nesta  cidade  foi  posuido  dos  soños,  tantos,  nascidos  para  que  esta  terra  poida  ser 

outra cousa. 
Nunha destas  ruas, que  foron  lugar cotidia no de seu cando aínda era  realidade non 

callada, apresentámoslles hoxe Ricardo Carballo Calero a razón da esperanza. A razón pola 
que debemos ser para o futuro. 

Apresentámoslles esta publicación e este vídeo que analizan a obra e falan do viver de 
Don Ricardo. 

Froito da súa vida deixounos unha grande obra e como un solo que a ela toda aluma a 
súa  honestidade  e  a  súa  integridade.  Coa  súa  conducta,  nascida  da  convicción  e  o 
compromiso  para  con  esta  nación,  foi  un  referente  ético  insobornável  na  defensa  da 
dignidade colectiva. 

Por sernos roubada a súa xeración, a súa figura tomou presenza máis intensa, pois nel 
víamos a todo o colectivo que na preguerra ergueu a forxa na que hoxe martelamos o ferro 
do presente. 

Pois Don Ricardo Carballo Calero non vai  ser para nós unha  figura á que  lembrar de 
cando en vez  senón o camarada do día a día, o compañeiro no  traballo cotiá, e para  iso 
temos a súa obra e o esu exemplo. 

E para nos  falar de Don Ricardo Carballo Calero  temos  connosco  a Alberte Ansede, 
profesor de lingua e literatura galega e Presidente da Asociación Sociopedagóxica Galega, e 
responsável deste tan interesante vídeo que de contado veremos. 

A Martinho Montero Santalha 
Ao  poeta  Francisco  Salinas  Portugal,  profesor  de  lingua  e  literatura  galega,  ensaísta 

colaborador habitual das publicacións de A Nosa Terra e en outras obras colectivas; poeta 
que  chega até o máis profundo de nós  cunha poesía  ferida pola  luz do viver, de amor e 
desamor, os habitantes da culpa. 

Ao profesor  Francisco Rodríguez  Sánchez, profesor de  lingua  e  literatura,  ensaísta  e 
crítico  literario. Autor de A evolución  ideolóxica de Curros Enriquez, Conflicto  lingüístico e 
ideoloxías,  Análise  sociolóxica  da  obra  de  Rosalía  de  Castro  e  Problemática  nacional  e 
colonialismo. O caso galego, en coautoría co profesor López‐Suevos. 

É  membro  da  secretaría  política  da  UPG  e  da  secretaría  permanente  do  Bloque 
Nacionalista Galego. 

E  para moitos  de  nós,  na  súa  xuventude,  un  verdadeiro mestre  no  que  a  palabra 
política, a palabra nación galega, cobra o significado máis puro e a entrega máis honesta e 
xenerosa.  


